
A.L. 166 tal-2017 

ATT DWAR L-INTRAPRIZA TA’ MALTA
(KAP. 463)

Regolamenti tal-2017 dwar Attivitajiet ta’ Riċerka u Żvilupp

BIS-SAĦĦA tas-setgħat mogħtija bl-artikolu 5 tal-Att dwar l-
Intrapriża ta’ Malta, il-Ministru għall-Ekonomija, Investiment u
Intrapriżi Żgħar, wara konsultazzjoni mal-Korporazzjoni dwar l-
Intrapriża ta’ Malta għamel dawn ir-regolamenti li ġejjin:-

Titolu u bidu 
fis-seħħ. 

1. (1) It-titolu ta’ dawn ir-regolamenti huwa r-
Regolamenti tal-2017 dwar Attivitajiet ta’ Riċerka u Żvilupp. 

 (2)  Dawn ir-regolamenti għandhom jitqiesu li daħlu fis-seħħ
fl- 1 ta’ Jannar, 2017.

Tifsir.2. F’dawn ir-regolamenti, sakemm ir-rabta tal-kliem ma
teħtiegx xort’ohra: 

Kap. 463. "l-Att" tfisser l-Att dwar l-Intrapriża ta’ Malta;

"Attività tar-Riċerka u Żvilupp" tfisser kwalunkwe attività
li tikkostitwixxi żvilupp sperimentali u / jew riċerka industrijali
kif tista’ tkun deskritta f’aktar dettall fil-Linji Gwida. 

"il-Korporazzjoni" tfisser l-Intrapriża ta’ Malta mwaqqfa
taħt l-Att; 

"Intrapriżi żgħar jew medji" għandu jkollha t-tifsira
mogħtija lilha bl-Anness 1 tal-Regolament tal-Kummissjoni
(EU) No 651 / 2014 tas-17 ta’ Ġunju 2014 li jiddikjara li ċerti
kategoriji ta’ għajnuna huma kompatibbli mas-suq intern skont
l-Artikolu 107 u 108 tat-Trattat; 

"Linji Gwida" tfisser dawk il-linji gwida li jistgħu jiġu
pubblikati mill-Korporazzjoni minn żmien għal żmien skont l-
Att; 

It-termini "Intrapriżi Kbar", "Riċerka Fundamentali",
"Żvilupp Sperimentali", "Riċerka    Industrijali", "persuni bi
kwalifiki għolja" u l-organizzazzjoni tar-riċerka u t-tixrid tal-
għarfien għandu jkollhom it-tifsira mogħtija mir-Regolamenti
tal-Kummissjoni (UE) Nru    651/2014 tas-17 ta’ Ġunju, 2014 li
jiddikjara li ċerti kategoriji ta’ għajnuna huma kompatibbli mas-
suq intern skont l-Artikolu 107 u 108 tat-Trattat; 

Kreditu ta’ 
taxxa mfassla 
sabiex tassisti l-
impriżi twettaq 
attività ta’ 
Riċerka.

3.  Meta l-Korporazzjoni tkun sodisfatta li l-intrapriża nediet
attività ta’ riċerka, il-Korporazzjoni tista’ tassisti lil dik l-intrapriża
permezz ta’ kreditu ta’ taxxa li jkun konformi mat-termini u l-
kundizzjonijiet stabbiliti fil-linji gwida.

Assistenza 
għall-għajnuna 
lil intrapriżi li 
jniedu proġetti 
ta’ riċerka.

4. (1) Meta l-Korporazzjoni tkun sodisfatta li l-intrapriża
teħtieg assistenza għall-iskop tal-proġett għall-iżvilupp tal-prodotti,
servizzi jew proċessi li jeħtieġu l-eżekuzzjoni ta’ żvilupp sperimentali
u / jew attivitajiet industrijali, il-Korporazzjoni tista’ tgħin permezz
ta’ kreditu ta’ taxxa jew għotja ta’ flus bħala perċentwal fuq l-ispejjeż
mġarrba mill-intrapriża b’rabta mal-iżvilupp sperimentali u / jew
attività industrijali li jkun konformi mat-termini u l-kundizzjonijiet
stabbiliti fil-linji gwida.

(2)  L-assistenza fuq il-proġett flimkien mal-ispejjeż relatati
tista’ tingħata biss bl-approvazzjoni bil-miktub li tinkiseb bil-
quddiem mill-Korporazzjoni. 

Assistenza fuq 
Studji Fattibbli. 

5. (1)  Meta l-Korporazzjoni tkun sodisfatta li l-intrapriża
teħtieġ assistenza biex tniedi studju fattibbli bi preparazzjoni ghal
riċerka industrijali jew attivatijiet ta’ żvilupp sperimentali, il-
Korporazzjoni tista’ tgħin lill-intrapriża permezz ta’ għotja ta’ flus
bħala percentaġġ ta’ l-ispejjeż eliġibbli mġarrba mill-intrapriża li
jkunu konformi mat-termini u l-kundizzjonijiet stabbiliti fil-linji
gwida

(2)  L-assistenza fuq t-tnedija tal-istudju fattibbli tista’
tingħata biss bl-approvazzjoni bil-miktub li tinkiseb bil-quddiem
mill-Korporazzjoni. 

Kreditu ta’ 
Taxxa lill-
Imprizi Żgħar u 
Medja fuq self 
ta’ persuni 
kwalifikati ta’ 
livell għoli. 

6. Meta l-Korporazzjoni tkun sodisfatta li l-intrapriża żgħira
jew medja teħtieġ assistenza biex tissellef persuna kwalifikata ta’
livell għoli mingħand intrapriża kbira jew mingħand
organizazzjonijiet tar-riċerka u t-tixrid tal-għarfien, il-Korporazzjoni
tista’ tgħin permezz ta’ kreditu ta’ taxxa li jkun konformi mat-termini
u l-kundizzjonijiet stabbiliti fil-linji gwida. 

Użu ta’ Kreditu 
ta’ Taxxa. 

Kap. 123.

7. (1) L-intrapriża li tkun intitolata għal kreditu ta’ taxxa
skont dawn ir-regolamenti u l-linji gwida rispettivi, għandha tkun
intitolata, wara l-għotja ta’ benefiċċju, li tnaqqas mill-ammont ta’
taxxa id-dħul li hu dovut fuq id-dħul taxxabbli tagħha li jiġi ġġenerat
mill-kummerċ jew negozju fis-snin tas-stima l-ammont, li hu
ekwivalenti għall-kreditu ta’ taxxa mgħotija. 

(2)  L-intrapriża li f’kwalunkwe sena ta’ stima ma tagħmilx
użu mill-kreditu fiskali mogħti lilha jew li ma tnaqqasx il-valur mill-
ammont tad-dħul taxxabbli li jkun iġġenerat mill-kummerċ jew
negozju li huwa inqas mill-kreditu fiskali mgħoti, tista’ tuża’ l-
kreditu ta’ taxxa li ma jkunx utilizzat għal dik is-sena ta’ stima jew
għas-snin sussegwenti.   

(3)  Kreditu ta’ taxxa mogħtija li jkun konformi mat-termini u
l-kundizzjonijiet stabbiliti fil-linji gwida ma jistgħux jagħtu lok għal
dritt ta’ rifużjoni ta’ taxxa. 

(4)  Meta intrapriża tkun ibbenifikat mid-dispozizzjonijiet ta’
dawn il-regolamenti, il-kreditu ta’ taxxa ikun meqjus illi ħeles mit-
taxxa dik il-parti tad-dħul taxxabbli tal-intrapriża li meta jiġi
multiplikat bir-rata ta’ taxxa li bihom kienet taxxabbli f’dik is-sena
tkun ugwali ghall-kreditu ta’ taxxa u meta l-intrapriża jew xi intrapriż
sussegwenti tiddistribwixxi d-dħul li hu hekk meqjus li kien meħlus
mit-taxxa, dik l-intrapriża, jew intrapriżi għandhom jiddikarjaw fid-
divident warrant li għandu x’jaqsam ma dik id-distribuzzjoni ta’
taxxa fuq dak id-dħul kienet meħlusa bi kreditu ta’ taxxa skont dawn
ir-regolamenti; u t-taxxa li kienet hekk meħlusa ma tkunx disponibbli
ghal rifuzjoni għal kull fini tal-Att dwar it-Taxxa fuq id-dħul. 

Kap. 123.

(5) (a) Id-dħul taxxabbli li hu meqjus li ġi meħlus mit-
taxxa skont dawn ir-regolamenti, għandu jkun, għall-finijiet tal-Att
dwar it-Taxxa fuq id-dħul, allokat fil-kont intaxxat b’mod finali tal-
kumpanija, in kwistjoni u kull dividend, jew parti minnu, li jkun
imqassam ikun eżentat mit-taxxa fuq id-dħul meta jasal f’idejn il-
membri tal-kumpanija malli dawn jirċievu dan it-tqassim. 

(b) Meta dividend imsemmi fis-subregolament (4) jitqassam lil
membru li jkun ukoll kumpanija (f’dan is-subregolament imsemmi
bħala it-tieni kumpanija), dak id-dividend jista’ bl-istess mod
jitqassam mit-tieni kumpanija lill-membri tagħha stess bhala
dividends eżenti mit-taxxa fuq id-dhul meta jasal f’idejn min jirċevih,
u meta membru tat-tieni kumpanija jkun ukoll kumpanija, id-
dispozizzjonijiet preċedenti japplikaw mutatis mutandis bħallikieku
dak li jingħad għall-ewwel kumpanija jingħad għat-tieni kumpanija u
l-prinċipju stabbilit f’dan is-subregolament għandu jibqa’ jiġi
applikat għal kemm il-darba l-qligħ u l-profitti jew parti minnhom li

għalihom japplika dan ir-regolament jitqassmu bħala dividends. 

(6)  Ebda kreditu ta’ taxxa ma jkun dovut lil xi intrapriża skont
dawn ir-regolamenti għal xi sena ta’ stima jekk dan ma jiġix
sottomess fil-parti adatta tal-prospetti tat-taxxa. 

Dispożizzjoni 
transitorja. 
L.S. 463.05.

8. Id-dispożizzjonijiet tar-Regolamenti dwar Għajnuna għar-
Riċerka u Żvilupp u Innovazzjoni għandhom jibqgħu applikabbli għal
assistenza mogħtija mill-Korporazzjoni qabel id-dħul fis-seħħ ta’
dawn ir-regolamenti. 

Skadenza ta’ 
żmien għas-
sottomissjonijiet 
tal-
applikazzjonijiet 
għal assistenza.

9. Applikazzjonijiet għal assistenza taħt dawn ir-regolamenti
għandhom jaslu għand il-Korporazzjoni sa mhux aktar tard mill-31
ta’ Diċembru, 2020. 

